
Inatsisartut suleriaasiat § 37 immikkoortoq 1 naapertorlugu matumuuna Naalakkersuisunut apeqqut 
imaattoq saqqummiuppara: 
 

1. Naalakkersuisut pilersaaruteqarpat Qimussertartut Kattuffianut aningaasanik 
immikkoortitsisalissallutik? 

2. Aningaasanik immikkoortitsisoqartalissappat aningaasat qanoq amerlatinginissaat 
Naalakkersuisut isumaliutigivaat? 

3. Aningaasanik immikkoortitsisoqartalissappat qaqugumiit 
immikkoortitsisoqartalissava? 

(Kristian Jeremiassen, Siumut) 
 
Tunngavilersuut: 
 
Isumaqarpunga qimussertartut kattuffianut nunatta karsia aningaasanik immikkoortitsisalissasoq, 
taamatut isumaqarninnut pissutigivara Avannaata qimussersua tapersersorneqartariaqarmat 
qimussernermik annertuumik tammatsaalisitsisuummat. 
 
Qimusserneq aallaavigalugu nunatta inoqaannarnissaa qulakkeerneqarsimavoq, qimussernerlu 
manna tikillugu pingaartitanut ilaavoq ukiuni makkunani. 
 
Avannaata Qimussersuaqarneranut aaqqissuussiniarnermi ukiuni arlaqartuni aningaasatigut ilunger-
sunartorsiuteqartoqartarnerata kingunerisaanik qimussersuariarniarlutik anngussimagaluartut 
apuussinnaasarsimannginnerisa kingunerisarpaat nunatsinni qimusserfiusut tamarmik ataatsi-
moorsinnaasannginnerat, uanilu isorliusuni najugallit taakkuukkajupput eqqornerlunneqartartut 
tassalu Tunumeersut Avanersuarmeersullu. 
 
Isumaqarpunga qimusseq ullutsinnut atugassaqartinneqarnera inuiattut annertunerusumik 
illersorlugu iliuuseqarfigineqarnissaa piffissanngortoq. Nunattalu karsianiit qimussertartut 
kattuffianut aningaasaliisoqartalertariaqartoq isumaqarlunga. 
 
Apeqquteqaatinga ullut suliffiusut qulit qaangiutsinnagit akineqarnissaa piumasarivara. 


